
   Ներկայացված նախագծով առաջարկվում է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե) ամրացված պետական սեփականություն հանդիսացող, մարզ Լոռի, համայնք Վանաձոր, քաղաք Վանաձոր, Նիզամու փողոց 53/3 մասնաշենք հասցեում գտնվող անշարժ գույքը (այսուհետ՝ Գույք) օտարել էլեկտրոնային աճուրդով՝ համաձայն հավելվածի:
Էլեկտրոնային աճուրդով օտարման ենթակա Գույքի 1-ին էլեկտրոնային աճուրդի վաճառքի մեկնարկային գինը կսահմանվի հիմք ընդունելով Հայաստանի Հանրապետության կառավարության 2021 թվականի ապրիլի 15-ի N 587-Ն և Հայաստանի Հանրապետության կառավարության 2023 թվականի սեպտեմբերի 28-ի N 1667-Ն որոշումներով հաստատված կարգերի պահանջները։
2026 թվականի հունիսի 5-ի դրությամբ Գույքի գնահատված շուկայական արժեքը կազմել է 198 800 000 ՀՀ դրամ։
Նախագծով սահմանվել է, որ առաջին, էլեկտրոնային աճուրդը չկայացած համարվելու դեպքում՝ կազմակերպել հերթական էլեկտրոնային աճուրդներ մինչև Գույքի հերթական էլեկտրոնային աճուրդների կազմակերպման վերջնաժամկետը՝ համաձայն հավելվածի։
Հիմք ընդունելով Կոմիտեի և «PROSPECT24» նախագծի (որի անունից հանդես է գալիս «Դիգնիսի» սահմանափակ պատասխանատվությամբ ընկերությունը) միջև 2025 թվականի օգոստոսի 21-ին կնքված հուշագիրը (այսուհետ՝ Հուշագիր) Կոմիտենի կողմից պատվիրվել, իսկ «Պրոսպեկտ24» փակ բաժնետիրական ընկերության (այսուհետ՝ Ընկերություն) կողմից Կոմիտե է ներկայացվել Գույքի օտարման բնութագրող ներդրումային փաթեթ, որի պատրաստման ծառայությունների վճարը կազմել է 2 982 000 ՀՀ դրամ (ներառյալ՝ ավելացված արժեքի հարկը)։
Գույքի օտարման բնութագրող ներդրումային փաթեթը զետեղված է նաև https://nizamu-vanadzor.pages.dev կայքէջում։
Նախագծով սահմանել է «Պրոսպեկտ24» փակ բաժնետիրական ընկերության կողմից Կոմիտեի պատվերով կազմված Գույքի օտարման բնութագրող ներդրումային փաթեթի կազմման ծառայությունների վճարը (ներառյալ՝ ավելացված արժեքի հարկը)՝ համաձայն հավելվածի, որը ենթակա է վճարման Կոմիտեի միջոցների հաշվին՝ Գույքի օտարման օրվանից հետո մեկամսյա ժամկետում։
[bookmark: _heading=h.4qe9atojwv2r][bookmark: _Hlk227008241]Մարզ Լոռի, համայնք Վանաձոր, քաղաք Վանաձոր, Նիզամու փողոց 53/3 մասնաշենք հասցեում գտնվող 969.29 քառ. մետր մակերեսով շենք-շինությունների, ինչպես նաև դրա զբաղեցրած, օգտագործման և սպասարկման համար հատկացված 0.709 հեկտար մակերեսով հողամասի շուկայական արժեքին մոտարկված կադաստրային արժեքը կազմում է 98 445 429 ՀՀ դրամ, իսկ Գույքի գնահատված շուկայական արժեքում ներառված հատկացված հողամասի գնահատված շուկայական արժեքը 42 795 240 ՀՀ դրամ:
Գույքն ընդունվել է Կոմիտեի հաշվեկշիռ 04․06․2021թ․ հաստատված հանձնման-ընդունման ակտի հիմքով ՀՀ Լոռու մարզպետարանի կողմից։
Համաձայն «ԷՔՍՊԵՐՏ ՕՑԵՆԿԱ» սահմանափակ պատասխանատվությամբ ընկերության (այսուհետ՝ Գնահատող) կողմից 25.05.2026թ․ կազմված գնահատման հաշվետվության Գույքի գնահատված շուկայական արժեքը կազմում է՝ 198 800 000 ՀՀ դրամ, իսկ առանց ճարտարապետահատակագծային առաջադրանքի՝ Գույքի գնահատված շուկայական արժեքը կազմում է 118 900 000 ՀՀ դրամ։
Հաշվի առնելով ՀՀ կադաստրի կոմիտեից Վանաձոր բնակավայրում վերջին երեք տարիների ընթացքում կնքված հասարակական և բնակելի նշանակության հողամասերի առքուվաճառքի գործարքների վերաբերյալ ստացված և վերլուծված տվյալները, Գույքի գրավչությունը և 26․06․2026թ․ կայացած Ֆինանսատնտեսական նախարարական կոմիտեում «Պրոսպեկտ24» ՓԲԸ կողմից Կոմիտեի պատվերով կազմված Գույքի օտարման բնութագրող ներդրումային փաթեթով Գույքի օտարման հետ կապված քննարկման արդյունքները որոշվել է սահմանել Գույքի գնահատված արժեքից ավելի բարձր մեկնարկային գին:
Հաշվի առնելով վերոգրյալը՝ Նախագծով մարզ Լոռի, համայնք Վանաձոր, քաղաք Վանաձոր, Նիզամու փողոց 53/3 մասնաշենք հասցեում գտնվող անշարժ գույքի օտարման մեկնարկային գինը սահմանվել է 220 մլն դրամ՝ գնահատված 198.8 մլն դրամի փոխարեն:
Ըստ Գնահատողի գնահատված Գույքը բաղկացած է 2 հարկերից։ Շենքի հիմքը  երկաթ-բետոնե, շենքի պատերը և միջհարկային ծածկը՝ երկաթ-բետոնե սալեր։ Տանիքը լանջավոր է, իրականացվել են փայտյա ծպեղային ու կավարամածային կոնստրուկցիաներով և ծածկված է ազբոշիֆերյա ալիքավոր թերթերի ծածկույթով, մուտքի դռները՝ փայտե, միջսենյակային դռները՝ փայտե, գտնվում են վատ վիճակում, շինության պատուհանները՝ փայտե։ Ըստ Գնահատողի շինությունը ունի հին վերանորոգում, միջանցքի հատակը բետոնապատ է, որոշ հատվածներում՝ մանրահատակ,  գտնվում է վատ վիճակում, սենյակների հատվածում հատակը ծածկված է լինոլեումով։ Պատերի ստորին հատվածը ծածկված է յուղաներկով, իսկ վերին հատվածը և առաստաղը պատված են ներկանյութով։ Շինության պատերին և առաստաղին ջրերի ներթափանցման հետևանքով առկա են վնասված հատվածներ։ Սանհանգույցի և լոգարանի հատակը և պատերի ստորին հատվածը սալիկապատված է, պատերի վերին հատվածը և առաստաղը պատված են ներկանյութով, գտնվում է վատ վիճակում։
Ըստ Գնահատողի «Սեյսմաէքսպերտ» ՍՊԸ-ի կողմից 14.08.2025թ կազմված շենքի տեխնիկական վիճակի վերաբերյալ եզրակացության համաձայն շենքի փաստացի տեխնիկական վիճակը՝ ֆիզիկական մաշվածության և վնասվածության աստիճանի հետ համատեղ հաշվառմամբ գնահատվել է 3-րդ աստիճան (անբավարար), այն է՝ կոնստրուկտիվ տարրերի շահագործումը հնարավոր է միայն կապիտալ նորոգումից հետո։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Մարզ Լոռի, համայնք Վանաձոր, քաղաք Վանաձոր, Նիզամու փողոց 53/3 մասնաշենք հասցեում գտնվող անշարժ գույքի օտարումը բխում է ՀՀ կառավարության 2021-2026թթ. ծրագրի պահանջներից։
«Պետական գույքն օտարելու մասին» ՀՀ կառավարության որոշման նախագծի ընդունման արդյունքում նախատեսվում է Հայաստանի Հանրապետության պետական բյուջե ապահովել լրացուցիչ դրամական մուտքեր։
